
Die keer sal ek vertel van die gebeure by Port Elizabeth en nabye plekke.Dit was ‘n aangename tydjie om na ander plekke te gaan besoek aflê. Skaars ons geland het, was ons geneem na Port Elizabeth kerkforum. Die mense was meer oop vir dowes en kerkmense het saam gebid en gesels. Ek ontmoet die AGS streekvoorsitter Patrick Douglas-Henry en hy was dadelik opgewonde oor ons besoek. Hy wil in die toekoms kyk waarmee ons kan help by die kerkgemeenskap en ook om vir Pumie wat in King Williamstown is, te kan ondersteun. Daarna het ons ‘n paar ondersteuners ontmoet en ook vir Past Leona daar. Dit was vir my ‘n verrassing om haar weer te ontmoet. Daar word weer gedink hoe ons as span kan saamwerk daar in PE in die toekoms. Die werk is groot en baie moet nog gedoen word. Daar was in die verlede mense wat gehelp het, maar hulle het verdwyn.

Daarna vertrek ons met ‘n lang pad na Pumie se woonplek toe. Hy bly ver uit King Williamstown en moet ons deur grondpaaie ry om by sy huis te kom. Ek en Sias slaap op matrasse in sy huis en Dirk en Sias se seun slaap in sy rondawelhuis. Dis sy broer se huis eintlik, maar hy gebruik dit omdat sy broer nooit daarnatoe kom nie. Dis sy pa se grond waar hy groot geword het. ‘n Erfstuk van sy familie.
Daarna dieselfde aand gee ons Pumie en sy gesin ‘n verrassing van Pretoria af wat mense geskenk het. Hulle was bly en dankbaar.  

En die volgende oggend vroeg ry ons na St Thomas Skool vir Dowes. Die klomp bagasie op die foto was in die motor en die waentjie gelaai en [image: image5.jpg]


gery vanaf Pretoria tot in  King Williamstown! Die volgende dag word al die goed uitgepak en uitgesorteer. Daarna word die geskenke uitgedeel vir die kinders wat regtig arm en swaarkry. Hulle name word uitgeroep om die pakkies te ontvang.  Die skoolhoof voel dankbaar, maar weet dis ‘n geleentheid wat dankbaar ontvang word. Sy gaan hierdie jaar aftree. Sy het gevra of daar iemand is wat kan help met die skool wat agteruitgaan. Ons as span het gevra waarmee kan ons help spesifiek vir kleuterskool afdeling. Daar is nie eie speelplekkie vir klein peuters nie. Hulle wil nie hê dat hulle saam met groterige kinders moet speel nie en verkieslik hul eie aparte speelplekkie moet hê veral die kleiner kinders.

Terug die volgende dag by die lughawe om na WWE  op Worcester te bywoon. Ek het wel die naweek se program gemis, maar die toer het ek baie meer bereik.  Die kleure was goed gedoen. Swart staan vir sondige wereld, die kleur blomme staan vir mense van alle rasse wat gered is en die rooi staan vir Jesus se bloed wat almal skoonwas. Die wit met die kruik en palmtakke simboliseer die troon van God waar al die nasies die Bruid sal sien en juig en aanbid. Die kruis staan ook uit op die wit doek wat weer wys dat Jesus by ons is en tussen ons elke dag is. Die WWE is om die sendelinge te ondersteun in lande waarheen hulle gestuur word. Ek en Hennie Burger is wel op hulle naamlys. Die mense kom die naweek bymekaar en gee geloofsoffer of ‘n gedeelte van die dankoffer om die sendelinge te ondersteun. Dit word jaarliks gedoen. 
Ja daar is baie meer in die toekoms wat op my wag. My vertroue is op die Heer wat alles bepaal, al verstaan ek nie alles nie of waarheen Hy my wil lei nie. Hy het ‘n doel om my te wys wat Hy op die hart het. Ek is maar net die instrument in Sy hand. Ek glo Hy stuur en lei my soos Hy wil en om Sy doel te bereik. Al sou ek my planne beraam en dinge gedoen soos ek wil hê, sou dit misluk. 
Tot volgende keer. Pastoor Rensburg Aggenbach.
